
ERABILI ZURE ESKUBIDEAK. HARTU PARTE
AURKAKO

lan duina @ @ @&? {:5? bizi kalitatea



ARRISKUAK

XX. mendearen hasierako literatura medikoak deskribatzen dituen
intoxikazio akutuak ez dira ohikoak; hala ere, oraindik suertatzen
dira zenbait kasu kezkagarri. Zapatagintzan, adibidez,
disolbagarriekin lan egiteagatik neuropatiak agertu ohi dira, edota
gogoratu bestaldetik 90eko hamarkadan Alacanteko Ardystil lantegian
hil ziren sei langileak eta ondorioak pairatu zituzten beste makina
bat langile.

Ehundaka substantzia berri erabiltzen hasi dira industria kimikoan,
baina toxikologia-kontrola urria da eta substantzia berri hauen
eraginak ez dira begi-bistakoak eta ez dira epe laburrean azaltzen.
Europan, 100.000 agente kimiko baino gehiago komertzializatzen
badira ere, hamarrenari buruzko informazioa baino ez daukagu, ez
dakigu beste guztiek zelan eragiten dioten osasunari.

Euskal Herrian langileen %26,6 inguruk giro kutsatuan egiten du
lan eta %17k agente kimiko arriskutsuak manipulatzen ditu. Arlo
ekonomikoen artean, ondokoak nabarmentzen dira: kautxuaren
industria, osasun arlokoak, industria kimikoa, eraikuntza,
merkataritza eta ibilgailuen konponketa. Langileen %23 inguru
kartzinogenoen eraginpean omen daude.



KALTE KIMIKOAREN GARRANTZIA

Osasun eta Lan-Baldintzei buruz Europa
mailan egindako IIl Inkestaren arabera,
kontinenteko biztanleria aktiboaren
%6k azaleko arazoak pairatzen ditu,
%4k alergia arazoak eta %4k
lanpostuarekin lotuta dagoen arnas
gutxiegitasuna. Frantziako Osasun
Ministroaren, Kouchner jaunaren,
hitzetan, lana dela-eta asma
daukatenak 2.000 eta 4.000 ingurukoak
dira. Hala ere, 300 baino ez daude
horrela erregistratuta. Espainian 3.000
minbizi kasu sortzen omen ditu lanak
urtean; aitzitik, Lan-Gaisotasunen
erregistroan kasu bi baino ez dira
agertzen urteko, hatez beste.
Giltzurrunetako alterazioak, kalte
hepatiko eta dermatologikoak,
arnasketa-gaisotasunak, hezurretako
eta odoleko arazoak, gaisotasun
neurologiko eta erreproduktiboak...
Sistema Sanitario Publikoak gaisotasun
hauek guztiak zaintzen ditu, baina
sorburua lana ote den aztertu gabe.



ARRISKU KIMIKOARI BURUZ INFORMATU AL ZAITUZTE?
ZEURE ESKUBIDEA DA.

Arrisku kimikoari buruz hitz egin orduko, jakin
behar dugu oro har gai ezezaguna dela, ikerketa
egoki nahikorik egiten ez delako, baina, era
berean, dagoen informazioa ez da behar bezala
erabiltzen. Behintzat, ondorio larrienak sortzen
dituzten agenteei buruzko informazioa eman
behar digute ezinbestez. Arrisku larriko agente
hauek ondokoetan agertzen direnak dira:

- Lan Esposizioaren Mugen zerrenda.

- Osasunaren Mundu Erakundearen (OME) Minbiziari buruzko
Nazioarteko Ikerketa Agentziak minbizi sortzailetzat jotzen dituenak.

- Arautegi berezidun agenteak (amiantoa, binilo-kloruroa, beruna,
bentzenoa...)

Informazioa mundu guztiak jaso behar du, hau da,
honelako agenteekin lan egiten duen orok,
kontratu edo lan-prestakuntza mota kontuan hartu
barik. Mantenimenduaz edo garbiketaz arduratzen
diren langileak, kontratetako edo ABLEetako edo
aldi-baterako langileak... denei eman behar zaie
informazioa.



FORMAKUNTZA EZ DA KONTZESIOA,
ENPRESARIOAREN BETEBEHARRA BAIZIK.

Formakuntza lanpostuko arrisku
mailaren araberakoa izan behar da
eta, gainera, teoriko-praktikoa.
Formakutzarako beharrezkoak diren
orduak eta dirua ez dira langilearen
konturakoak.

Arrisku kimikoari buruzko
plangintza garatzea derrigorra da.
Plangintza honetan albait arrisku
gutxienez lan egiteko
entrenamendua ere sartu
beharrekoa da.



ARRISKUAREN KONTRAKO PREBENTZIOAREN OINARRIAK

1. Sorburuari ekin, hau da, arriskua bera ekidin: arriskutsuak
diren produktuak erabili beharrean, arriskutsuak ez
direnak edo arrisku gutxiagokoak erabili.

2. Substantzia edo produktu arriskutsuen esposizioa
murriztu, agente kimikoa isolatuz.

3. Talde-interbentzioak gailendu: aspirazio lokalizatua,
aireztapen orokorra.

4. Organizazio neurriak hartu: esposizioan dauden pertsonen
kopurua eta esposizio denbora murriztu.

5. Norbanakoaren babes neurriak erabili, arriskua
murrizteko aurreko neurriak nahikoak ez direnean.




HARTU PARTE!
ERABILI ZURE ESKUBIDEAK!




